Some Passages Illustrating Latin Participles





1.  (Tacitus, Agricola 16.1)  His atque talibus in vicem instincti, Boudicca generis regii femina duce (neque enim sexum in imperiis discernunt) sumpsere universi bellum; ac sparsos per castella milites consectati, expugnatis praesidiis ipsam coloniam invasere ut sedem servitutis, nec ullum in barbaris ingeniis saevitiae genus omisit ira et victoria.





2.  (Cicero, De oratore 1.1)  Cogitanti mihi saepe numero et memoria vetera repetenti perbeati fuisse, Quinte frater, illi videri solent, qui in optima re publica, cum et honoribus et rerum gestarum gloria florerent, eum vitae cursum tenere potuerunt, ut vel in negotio sine periculo vel in otio cum dignitate esse possent; ...





3.  (Caesar, De bello civili 3.70)  His tantis malis haec subsidia succurrebant quo minus omnis deleretur exercitus, quod Pompeius insidias timens, credo, quod haec praeter spem acciderant eius qui paulo ante ex castris fugientis suos conspexerat, munitionibus appropinquare aliquamdiu non audebat, equitesque eius angustis portis atque his a Caesaris militibus occupatis ad insequendum tardabantur.





4.  (Caesar, De bello civili 3.40)  Quibus cognitis rebus Cn. Pompeius filius, qui classi Aegyptiae praeerat, ad Oricum venit submersamque navem remulco multisque contendens funibus adduxit atque alteram navem quae erat ad custodiam ab Acilio posita pluribus aggressus navibus, in quibus ad libram fecerat turris, ut ex superiore pugnans loco integrosque semper defatigatis summittens et reliquis partibus simul ex terra scalis et classe moenia oppidi temptans, uti adversariorum manus diduceret, labore et multitudine telorum nostros vicit deiectisque defensoribus, qui omnes scaphis excepti refugerant, eam navem expugnavit.


